
 

 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᑲᓇᑕ ᑭᖑᓪᓕᖅᐹᖅᓯᐅᑎ 

ᑎᑎᕋᖅᓯᒪᔪᓂ ᑐᓂᓯᔪᓐᓇᖅᑐᓯ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᔾᔪᑎᒋᓪᓗᒍ ᖃᓄᕆᑑᓂᖓ A ᐃᒪᕐᒧᑦ ᓚᐃᓴᓯ ᓄᑖᖑᕆᐊᕋᓲᑎᖓ ᕼᐋᒻᓚᒃᑯᑦ 

ᓴᓪᓕᖅ 

 

ᐊᐅᓚᑦᓯᔨᓄᑦ ᓇᐃᓈᖅᓯᒪᔪᖅ 

ᕼᐋᒻᓚᒃᑯᑦ ᓴᓪᓕᖅ (ᑐᒃᓯᕋᖅᑐᑦ) ᑐᒃᓯᕋᖅᐳᑦ ᓄᑖᖑᕆᐊᕐᓗᒍ ᐊᒻᒪᓗ ᐋᕿᒋᐊᖅᓯᒪᓗᒍ ᕼᐋᒻᓚᒃᑯᑦ ᐃᒪᕐᒧᑦ ᓚᐃᑕᓯᖓ 

ᐊᑯᓂᐅᑎᒋᓂᐊᕐᓗᓂ 10 ᐊᕐᕌᒍᓄᑦ, ᐅᓇ ᐱᓯᒪᔪᖅ ᓄᑖᖅ ᖃᓄᕆᑑᓂᖓ A ᐃᒪᕐᒧᑦ ᓚᐃᓴᓯ ᐃᓚᖃᕐᓂᐊᖅᑐᖅ 

ᒫᓐᓇᕈᖅᑎᓯᒪᔪᑦ ᒫᓐᓇ ᖃᓄᕆᑑᓂᖓ B ᐃᒪᕐᒧᑦ ᓚᐃᓴᓯ (3BM-COR1521) ᑕᒡᕗᖓ ᖃᓄᕆᑑᓂᖓ A ᐃᒪᕐᒧᑦ ᓚᐃᓴᓯ 

(3AM-COR----). ᐅᓇ ᐊᓯᖑᖅᑐᖅ ᒪᓕᒃᑲᒥ ᐊᑐᖅᑕᐅᓂᖓᓂ ᐃᒪᑐᐃᓐᓇᖅ ᐃᒥᖅᑕᕐᕕᒋᓪᓗᒍ ᐃᒻᒥᖃᑦᑕᓲᖅ 

ᐊᕐᕌᒍᑕᒫᑦ ᑕᐃᑲᓂ ᐃᒪᕐᒥᑦ-ᒥᓪᓗᐊᕈᑎᒃᑯᑦ ᐃᖏᕐᕋᓂᖃᖅᑐᖅ 2,000 ᑭᐅᐱᒃ ᒦᑕ/ᐅᓪᓗᒧᑦ ᑕᐃᑲᓂ ᓯᑯᖃᓐᖏᑎᓪᓗᒍ, 

ᐅᑯᐊᓗ ᑎᑭᐅᑎᓯᒪᕙᒃᑐᑦ ᐅᖓᑖᓄᑦ ᐃᓱᓕᕕᒃᓴᖓᑕ ᐊᑖᒍᑦ ᖃᓄᕆᑑᓂᖓ B ᐃᒪᕐᒧᑦ ᓚᐃᓴᓯ. ᑕᒪᕐᒥᒃ ᐊᓯᖏᑦ 

ᓚᐃᓴᓯᖃᕆᐊᖃᖅᑐᑦ ᓱᓕ ᑕᐃᒪᓐᓇᐃᓕᖓᑦᑎᐊᑐᐃᓐᓇᖅᑐᑦ. 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᑲᓇᑕ  ᐃᓚᐅᓯᒪᔪᑦ ᐃᒪᕐᒧᑦ ᓚᐃᓴᓯᓕᕆᔪᓂ ᒫᓐᓇᒧᑦ, 

ᑐᓂᓯᓯᒪᕙᖕᒪᑕ ᑕᒪᐃᓐᓂᒃ ᖃᐅᔨᓴᑦᑎᐊᖅᓯᒪᔪᓂᒃ ᐊᒻᒪᓗ ᖃᓄᐃᓕᐅᕆᐊᖃᖅᑐᓂᒃ ᐅᖃᖅᐸᒃᑐᑦ ᑖᒃᑯᓄᖓ ᓄᓇᕗᒻᒥ 

ᐃᒪᓕᕆᓂᕐᒧᑦ ᑲᑎᒪᔨᓄᑦ. ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᑲᓇᑕ ᐅᑯᐊᑦᑕᐅᖅ ᐃᓚᐅᓯᒪᔪᑦ 

ᖃᓄᐃᓕᐅᕆᐊᖃᖅᑐᓄᑦ ᑲᑎᒪᐅᑎᖃᕐᑎᓪᓗᒋᑦ ᐊᒻᒪᓗ ᓈᓚᖕᓂᐊᓵᕐᓗᑎᒃ ᑲᑎᒪᔪᓂ ᐅᖃᓘᑎᒃᑯᑦ ᑕᐃᑲᓂ ᑎᓯᐱᕆ 7-ᒥᑦ 

8-ᒧᑦ, 2021. ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᑲᓇᑕ ᑐᓂᓯᓯᒪᕙᒃᑐᑦ ᖃᓄᐃᓕᐅᕆᐊᖃᖅᑐᓄᑦ, 

ᖃᐅᔨᓴᐃᓂᒻᒪᕆᒃᑎᒍᑦ-ᐱᓯᒪᔪᓂᒃ ᑐᓴᕐᑎᑦᑎᓪᓗᑎᒃ ᐊᒻᒪᓗ ᖃᐅᔨᒪᔭᒥᖕᓂᒃ ᑖᒃᑯᓄᖓ ᓄᓇᕗᒻᒥ ᐃᒪᓕᕆᔨᒃᑯᑦ 

ᑲᑎᒪᔨᖏᓐᓄᑦ ᒪᓕᒡᖢᒍ ᓄᓇᕗᑦ ᐊᖏᕈᑎᖏᑦ.  

ᐅᓇ ᑐᓂᔭᐅᔪᖅ ᓇᐃᓈᖅᓯᒪᔪᖅ ᐋᕿᒍᑎᓯᒪᔪᓂᑦ ᑖᒃᑯᓇᖓᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ 

ᑲᓇᑕᐅᑉ ᖃᓄᐃᓕᐅᕈᑎᓂᒃ ᕿᒥᕐᕈᐊᖅᓯᒪᔭᖏᓐᓂᑦ ᑐᓴᖅᑎᑦᑎᔾᔪᑕᐅᔪᑦ ᑐᒃᓯᕋᖅᑐᑦ ᓚᐃᓴᓯᑖᕋᓲᑎᖏᓐᓂ, ᐊᒻᒪᓗ 

ᑐᓴᒐᒃᓴᓂᒃ ᐊᒻᒪᓗ ᐊᖏᖅᓯᒪᔭᖏᓐᓂᑦ ᑐᓂᓯᒪᔭᖏᑦ ᑐᒃᓯᕋᖅᑐᑦ ᑕᒪᐅᓐᓇ ᕿᒥᕐᕈᐊᕈᓯᖏᑦᑎᒍᑦ. ᐅᖃᐅᓯᒃᓴᖏᑦ ᐊᒻᒪᓗ 

ᐊᑐᓕᖁᔭᐅᔪᑦ ᑐᓂᔭᐅᓯᒪᔪᑦ ᐱᓯᒪᑎᓪᓗᒋᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᑲᓇᑕᐅᑉ 

ᑎᓕᔭᐅᓯᒪᔾᔪᑖᓂᑦ ᐃᓗᐊᒍᑦ ᑲᓇᑕᒥ ᐊᕙᑎᒥᒃ ᓴᐳᓐᓂᐊᕈᑎᑦ ᐱᖁᔭᕐᔪᐊᖅ ᐊᒻᒪᓗ ᓱᕈᖅᓴᐃᔪᑦ ᓯᓚᒥ 

ᓄᖃᖅᑎᑕᐅᓯᒪᒋᐊᖃᕐᓂᖏᑦ ᒪᓕᒐᖅ ᑖᒃᑯᓇᓂ ᐃᖃᓗᓕᕆᓂᕐᒧᑦ ᐱᖁᔭᕐᔪᐊᖅ, ᐊᒻᒪᓗ ᑐᕌᖅᑎᑕᐅᓯᒪᔪᑦ 

ᐃᓱᒪᒋᔭᐅᑦᑎᐊᖁᔭᐅᓪᓗᑎᒃ ᑖᒃᑯᓄᖓ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ.   

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᑲᓇᑕᐅᑉ ᓱᓕ ᐃᓱᒫᓘᑎᖃᖅᑐᑦ ᐱᔾᔪᑎᒋᓪᓗᒍ 

ᖃᐅᔨᓴᕈᑎᑖᕈᓯᖏᓐᓂᒃ ᐃᒪᑦᑎᐊᕙᐅᖕᒪᖔᑕ ᐊᒻᒪᓗ ᐃᒪᑦᑎᐊᕙᐅᔭᕆᐊᖃᕈᑎᖏᑦ ᐊᐅᓚᑦᑎᔾᔪᑎᑦ 

ᐱᓕᕆᑎᑦᑎᔾᔪᑕᐅᔪᖅ ᓲᕐᓗ ᑕᑕᑎᐊᓂᒃᓯᒪᓐᖏᑦᑐᑦ ᐊᒻᒪᓗ ᐊᔾᔨᒌᓕᖅᑕᖅᓯᒪᔪᑦ/ᐊᕕᒃᓯᒪᔪᑦ ᖃᐅᔨᓴᕈᑎᑖᑦ. 

 


